
Pou Piblikasyon Imedyat: 13 jen 2013 

GOUVÈNÈ CUOMO PIBLIYE DIREKTIV BAZDONE TOU LOUVRI PWOVIZWA POU OGMANTE 

TRANSPARANS NAN MITAN AJANS ETA A 

 

New York Vin Premye Eta ki Pibliye Gid Done tou Louvri Pwovizwa sou GitHub 

Gouvènè Andrew M. Cuomo te pibliye jodi a direktiv done tout louvri pwovizwa pou ajans eta ak otorite 

piblik yo ka patisipe nan Open.ny.gov, sa ki se yon lòt bèl reyalizasyon pou sitwèb transparans done Eta 

a. Grasa aksyon sa, New York se premye eta nan nasyon an ki pibliye direktiv done tou louvri pwovizwa li 

yo epi ki chèche kòmantè piblik sou GitHub, yon platfòm tou louvri, pi ofri yon pataj ak kolaborasyon lib. 

Kòmantè piblik ouvri jiska premye septanm 2013.  

 

“Depi lansman li, Open.ny.gov kontinye ogmante ak plis enfòmasyon otorite eta a ak lokal ap rann 

disponib,” te di Gouvènè Cuomo. “Sitwèb transparans sa se yon efò kowòdone tout gouvenman eta a, 

kidonk jounen jodi a direktiv done tout louvri pwovizwa yo pral bay ajans ak otorite eta a enstriksyon 

sou kijan pou yo klase ak pataje enfòmasyon yo sou Open.ny.gov. M ankouraje Nouyòkè soumèt 

kòmantè yo pandan n ap travay pou konstwi yon nouvo degre ouvèti nan gouveman.” 

 

Nan dat 11 mas 2013, Gouvènè a te pibliye Dekrè Egzekitif 95 ansanm ak lansman Open.ny.gov. Dekrè 

Egzekitif la te mande ajans eta, pou premye fwa, pou yo analize ak klase enfòmasyon yo ranmase, epi 

pran mwayen pou pibliye enfòmasyon disponib yo sou Open.ny.gov annakò ak direktiv NYS Office of 

Information Technology Services (ITS) te devlope yo.  

 

Pou wè direktiv pwovizwa yo, ale sou: https://github.com/nys-its/open-data-handbook  

 

Direktiv sa yo konsevwa pou itilizasyon alafwa antite eta a Dekrè Egzekitif 95 lan kouvri ak lòt antite 

gouvenmantal li pa kouvri, san bliye lokalite yo. Direktiv yo pral ede idantifye, analize, epi etabli yon 

priyorite enfòmasyon eta a pou piblikasyon. Dekrè Egzekitif la mande ITS pou l ankouraje patisipasyon 

piblik epi finalize direktiv yo nan mwa kap vini yo.  

 

Robert Freeman, Direktè Egzekitif Committee on Open Government, te di konsa, “Itilizasyon Github 

reprezante yon evenman nouvo nan senkant eta yo, epi pral sèvi kòm ekivalan yon chat room ki ouvri 

sou monn lan. Li pral pèmèt moun kap panse ak kreye pote kontribisyon yo epi kominike nan yon 

mannyè ki ka sèlman amelyore fonksyònman gouvenman an.” 

Dick Dadey, Direktè Egzekitif Citizens Union, te di konsa, “ Piblikasyon Gid Enfòmasyon tou Louvri 

Pwovizwa a yon gwo reyalizasyon nan enplemantasyon Inisyativ Open NY Gouvènè a, epi nou kontan 

kòmantè piblik pral aksepte atravè GitHub, yon platfòm tou louvri ou resevwa opinyon piblik. Grasa 

posiblite pou opinyon piblik pibliye epi pataje sou entènèt, devlopman Gid Final la pral yon pwojè tèt 

ansanm. N ap tann pou nou kontinye angaje nou nan amelyorasyon Gid la atravè platfòm inovatè sa.” 

 

Andrew Hoppin, Responsab Egzektif New Amsterdam Ideas, te di konsa, “Jounen jodi a kote anpil 

Nouyòkè ki gen rezon enkyete yo sou politik jesyon enfòmasyon, sa fè mal pou wè Eta nou an angaje 

non sèlman nan piblikasyon enfòmasyon, men tou aksepte kòmantè piblik detaye atravè GitHub, sou 

politik spesifik ka p mennen enplemantasyon OpenNY. Pwosesis opinyon global sa pral ede garanti 

OpenNY kontinye amelyore ak letan, epi Nouyòkè kap jwi de tout valè ouvèti atou eta apou tout moun.” 

 

Enfòmasyon sou Open.ny.gov  

 

Open.ny.gov se yon sibwèb transparans enfòmasyon detaye ki bay yon sèl aksè byen fasil nan done 

ajans, lokalite ak Eta New York ak gouvenman federal la. “Done tou louvri” vle di done ki pa gen 

restriksyon, epi ki kapab pibliye nan yon fòma moun kapab jwenn, pran nan entènèt, klase, ak chèche 

nan aplikasyon rechèch yo plis itilize yo. Open.ny.gov bay aksè ki pa t janm genyen anvan nan “done tout 

louvri” ak transparans nan anpil kantite enfòmasyon gouvènman eta nou an ak gouvènman lokal yo 

rasanble ak konsève. Li pèmèt chèchè yo, sitwayen yo, biznis yo, ak kominote teknik lan dirije ak jwenn 

aksè santralize nan done gouvènman ki gen anpil enpòtans pou fè rechèch, analize, pran nan entènèt ak 

divilge.  

 

Lè yo mete enfòmasyon gouvènman an disponib nan fason sa a, sa ankouraje devlopman “aplikasyon” 

itil ki baze sou done yo, ki ankouraje chèchè yo ak gwoup obsèvasyon yo pou itilize done yo pou fè 

sijesyon pou amelyore gouvènman an ak lavi nan New York, epi ki fè ajans eta a pi efikas lè yo bay aksè 

nan done deyò pwosesis Lwa sou Libète Enfòmasyon (FOIL). 

 

Enfòmasyon ak patisippasyon ki soti nan yon total konbine 48 ajans eta a, ak tou gouvenman federal la, 

amelyore epi ogmante san rete sou open.ny.gov.  

 

Aksyon jodi a se yon lòt etap pou Eta New York, nan itilizasyon teknoloji pou fè pwomosyon transparans 

ak obligasyon pou rann kont nan gouvènman, epi sipòte yon nouvo ouvèti ak kolaborasyon ant 

gouvenman ak sitwayen li yo. 

